ՀԻՄՆԱՎՈՐՈՒՄ
«Հայաստանի Հանրապետության կառավարության 2023 թվականի դեկտեմբերի 28-ի N 2346-Ա որոշման մեջ փոփոխություններ և լրացումներ կատարելու մասին» որոշման նախագծի վերաբերյալ
1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարությունը 2023 թ․ դեկտեմբերի 28-ի N 2346-Ա որոշմամբ (այսուհետ՝ Որոշում) հաստատվել է ՀՀ-ում կենսաչափական անձնագրերի և նույնականացման քարտերի տրամադրման ենթակառուցվածքի և ծառայությունների վերաբերյալ պետություն-մասնավոր գործընկերության (ՊՄԳ) ձևաչափով ծրագրի իրականացումը և մասնավոր գործընկերոջ ընտրության որակավորման փուլի մեկնարկի համար անհրաժեշտ փաստաթղթերը։
Որոշման և դրա հավելված 6-ով ձևավորված՝ ՊՄԳ ծրագրի մրցույթի գնահատող հանձնաժողովի (այսուհետ՝ Հանձնաժողով) գործունեության համար հիմք են հանդիսանում ՊՄԳ հետ կապված հարաբերությունները կարգավորող օրենքն ու իրավակարգավորումները:
Միաժամանակ, Հանձնաժողովի աշխատանքի ընթացքում ծագել են ընթացակարգային և իրավական մեկնաբանության հետ կապված որոշակի հարցեր, որոնք առաջարկվում է հստակեցնել՝ առավել կանխատեսելի գործընթաց կազմակերպելու նպատակով։ 
Մրցույթին մասնակցելու հետաքրքրություն ցուցաբերող ընկերությունները՝ ներառյալ միջազգային հեղինակություն վայելող, նույնպես դիմել են տարբեր պարզաբանումների համար, որը բխում է ՊՄԳ գնումների միջազգային լավագույն փորձից։ Այդ պարզաբանումներից մի քանիսը ունեն բովանդակային բնույթ և ցանկալի է տալ Որակավորման հարցման մեջ փոփոխությունների ձևով։ 
Այս պահին նաև արդեն իսկ 3 մրցույթին մասնակցելու հետաքրքրություն ցուցաբերած ընկերություններ պաշտոնապես դիմել են մրցույթի հայտերի ներկայացման ժամկետը 3-4 շաբաթով հետաձգելու խնդրանքով։ Միջազգային և այս մրցույթի հետ կապված մեր նախկին փորձը նույնպես ցույց է տալիս, որ մրցույթի հայտերի ներկայացման ժամկետին ընդառաջ ավել շատ խնդրանքներ են լինելու, քանի որ մրցույթին պատրաստվելու համար հետաքրքրված ընկերությունները բարդ միջազգային գործընթացներ են անցնում՝ կոնսորցիումներ ձևավորելու և ՀՀ օրենսդրության համապատասխան փաստաթղթերը պատրաստելու առումներով։ Ժամկետի նման երկարացումները միջազգային պրակտիկայում ընդունված են, նախատեսված են նաև ՊՄԳ օրենսդրությամբ ու ծրագրով և երաշխավորում են բոլոր որակաորվում ունեցող ընկերությունների մասնակցությունը մրցույթին։   
2. Առաջարկվող կարգավորման բնույթը
Սույն նախագծի միջոցով առաջարկվում է փոփոխություններ և լրացումներ կատարել կենսաչափական անձնագրերի և նույնականացման քարտերի ՊՄԳ ծրագրի իրականացման մասին, ինչպես նաև պետություն-մասնավոր գործընկերության ընթացակարգը սահմանող ՀՀ կառավարության որոշումներում, մասնավորապես.
1) ՀՀ կառավարության 2023 թ․ դեկտեմբերի 28-ի N 2346-Ա որոշման մասով՝
· Գնահատող հանձնաժողովի համար սահմանվում են հստակ ժամկետներ՝ մասնավոր գործընկերոջ ընտրության ընթացակարգի որակավորման հարցումը հաստատելու, հրապարակելու, տարածելու և հնարավոր մասնակիցներին ծանուցելու համար, ինչպես նաև՝ ըստ անհրաժեշտության շտկումներ իրականացնելու Որոշմամբ հաստատված հավելվածներում, որոնք պետք է կազմեն որակավորման հարցման մասը․

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՊՄԳ ծրագրի իրավասու մարմնի՝ ՀՀ ներքին գործերի նախարարության կողմից։ 

4. Ակնկալվող արդյունքը
Նախագծի ընդունմամբ ակնկալվում է ապահովել Որոշմամբ հաստատված ՊՄԳ ծրագրի Գնահատող հանձնաժողովի՝ կիրառելի օրենսդրությանն ամբողջությամբ համարժեք ու արդյունավետ աշխատանքը՝ այսպիսով նաև հնարավորինս երաշխավորելով  մրցութային գործընթացի բարեվարքությունը և նվազագույնի հասցնելով մրցույթի տարբեր ելքերի դեպքում օրենսդրության մեկնաբանելիության հետ կապված ռիսկերը։
Միաժամանակ՝ իրական փորձի հիման վրա հընթացս բարելավվում են գործող ՊՄԳ ընթացակարգերը։
5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի ընդունումը հավելյալ ֆինանսական միջոցների կարիք և պետական բյուջեի եկամուտներում ու ծախսերում փոփոխություններ չի առաջացնում։
6. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
Սույն նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտություն չի առաջանում։
7. Կապը ռազմավարական փաստաթղթերի հետ
Նախագիծը չի բխում ռազմավարական փաստաթղթերից։
